ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՅՈՑ ՁՈՐԻ ՄԱՐԶԻ ԳՆԴԵՎԱԶ ՀԱՄԱՅՆՔԻ ՎԱՐՉԱԿԱՆ ՍԱՀՄԱՆՆԵՐԻ ՈՐՈՇ ՏԱՐԱԾՔՈՒՄ ԲԱՑԱՌԻԿ` ԳԵՐԱԿԱ ՀԱՆՐԱՅԻՆ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության Վայոց Ձորի մարզի Գնդեվազ համայնքի վարչական սահմանների որոշ տարածքում բացառիկ` գերակա հանրային շահ ճանաչելու մասին» ՀՀ կառավարության որոշման ընդունման անհրաժեշտությունը պայմանավորված է նրանով, որ Ամուլսարի ոսկու հանքի ծրագրով /այսուհետ` Ծրագիր/ «Գեոթիմ» ՓԲԸ /այսուհետ` Ընկերություն/ կողմից իրականացվել են մի շարք հետազոտություններ, սոցիալական և բնապահպանական ազդեցության գնահատումներ: Հիմնվելով դրանց վրա, Ծրագիրը նախատեսում է սկսել Ծրագրի ենթակառույցների շինարարությունը 2016թ. գարնանը՝ ներդնելով ԱՄՆ 370,000,000 /երեք հարյուր յոթանասուն միլիոն/ դոլար:  Նախատեսվում է ոսկու կորզումն իրականացնել Գնդևազի տարածքում գտնվող տարրալվացման հարթակում:  2015  թվականին նշված տարածքից Ընկերությունն արդեն ձեռք է բերել ավելի քան 230 հողակտոր (130 հա), որոնք ընկած են տարրալվացման հարթակի տարածքում: Այս հատվածում տեղակայված հողատարածքները պետք է մատչելի լինեն շինարարական աշխատանքները ժամանակին և պատշաճ ձևով սկսելու համար: 
Շինարարությունը նախատեսվում է իրականացնել երկու տարվա ընթացքում, որի ժամանակ համապատասխան տուրքեր և վճարումներ կկատարվեն ՀՀ պետական բյուջե:   

 Միևնույն ժամանակ, շինարարության և դրան հաջորդող ամբողջ ժամանակահատվածում կիրականացվեն շրջակա միջավայրի պահպանությանն ուղղված միջոցառումներ:

Ներկայումս 4 (չորս) հողակտորներ (որոնք պատկանում են երեք սեփականատերերի) դեռևս ձեռք բերված չեն Ընկերության կողմից, հողի սեփականատերերի անհամաձայնության պատճառով, որոնք գտնվում են ենթակառույցների համար նախատեսված տարածքի կենտրոնական մասերում. դրանք ձեռք չբերելու դեպքում շինարարական աշխատանքները չեն կարող լրիվ ծավալներով սկսվել՝ խոչընդոտելով Ծրագրի իրականացման ընթացքը: 
 Տվյալ հողակտորների ձեռք բերումը կնպաստի Ծրագրի շինարարական աշխատանքների ժամանակին սկսելուն:  Ծրագրի շինարարության տարբեր փուլերում կբացվեն մինչև 1300 աշխատատեղեր, որոնց մեծ մասը կհամալրվի տեղի և շրջակա համայնքների աշխատուժով:
Հարկ է նշել, որ մեկ  սեփականատիրոջ հետ անհամաձայնությունը կապված է առաջարկված փոխհատուցման գումարի հետ, այլապես նա ցանկանում է վաճառել հողակտորները և դեմ չի Ծրագրին, և/կամ դրա հետ կապված գործողություններին:  Նրանց առաջարկած փոխհատուցման  գները հիմնավորված չեն, քանի որ Ընկերության կողմից առաջարկված փոխհատուցումը շուկայական գներից ավելի բարձր է:  
Մյուս երկու սեփականատերերի դեպքում կան հողի առուվաճառքի հետ կապված սահմանափակումներ, որոնց լուծումը չափազանց բարդ է (Հողամասերից 1-ը սեփականատիրոջ կողմից գրավադրված է, 2-րդի սեփականատերը բացակայում  է Հայաստանի հանրապետությունից):
Նշված տարածքների նկատմամբ ճանաչված բացառիկ՝ գերակա հանրային շահը չհիմնավորված վնաս չի պատճառում հողամասի սեփականատերերին:
Ուստի, Ծրագրի իրականացման և ենթակառույցների շինարարության համար  անհրաժեշտ է ձեռք բերել Վայոց Ձորի մարզի, Գնդեվազ համայնքի 10-016-0226-0007,   10-016-0224-0035, 10-016-0222-0027 և 10-016-0224-0071 ծածկագրերով գյուղատնտեսական նշանակության հողատարածքները,  որոնք գտնվում են նշված   ծրագրի ներքո, ուստի Ծրագրի իրականացման շահը գերակայում է օտարվող սեփականության սեփականատիրոջ շահերից:: 
2. Կարգավորման նպատակը և բնույթը
Ծրագրի արդյունավետ իրագործումը չի կարող լիարժեք ապահովել առանց նշված սեփականության օբյեկտի օտարման և բնականոն գործունեության համար օժանդակ շինությունների կառուցապատման աշխատանքների իրականացման:

ՏԵՂԵԿԱՏՎՈՒԹՅՈՒՆ

Սույնով <<Գեոթիմ>> ՓԲԸ-ն տեղեկացնում է, որ Ամուլսար ոսկու հանքի ծրագրի /այսուհետ՝ Ծրագիր/ սահմաններում 2016 թվականին իրականացվող հողերի ձեռքբերման համարան հրաժեշտ օտարվող սեփականության դիմաց փոխհատուցման, սեփականության օտարման ընթացակարգի ապահովման համար և սեփականության օտարման հետևանքով առաջացող այլ ծախսերի, ինչպես նաև սեփականության օտարումից հետո դրա բացառիկ` գերակա հանրային շահերի համար նախատեսված գործունեության իրականացման համար անհրաժեշտ ֆինանսական միջոցները առկա են: ԳործընթացիֆինանսականաղբյուրներենհանդիսանումԾրագիրըֆինանսավորողբաժնետերերը և ֆինանսական ընկերությունները, այդ թվում Միջազգային ֆինանսական կորպորացիան, Եվրոպական վերակառուցման և զարգացման բանկը, Օրիոն, և Resource Capital Fund:
Ըստ հողամասերի համապատասխան կադաստրային ծածկագրերի օտարման ենթակա չորս սեփականության կամ հողակտորների դիմաց փոխհատուցման գնահատման կազմում են.
       Կադաստրային կոդ
առաջարկված փոխհատուցման գնահատումն ըստ 2014-2015թթ., որն արտահայտված է ՀՀ դրամով՝

10-016-0224-0071           3,104,829

10-016-0222-0027      
1,216,774

10-016-0224-0035         
734,861

10-016-0226-0007           2,092,942
Հարկ է նշել, որ  թե՛ փոխհատուցման, թե՛ գերակա շահի գործընթացին առնչվող ֆինանսական միջոցները առկա են՝ միևնույն աղբյուրներից, ինչպես պարզաբանվել է վերևում: 

